
   Buynuz distrofiya paranximatoz  zülal distrofiyaların bir növüdür.Buna başqa cür paranximatoz disproteinozlar da deyilir. Prosesin əsasını  sitoplazma zülallarının fiziki kimyəvi  və morfoloji  xüsusiyyətlerinin dəyişilməsi – denaturasiyasi teşkil edir.Hüceyrə zülallarının denaturasiyası iki istiqamətde gedir; koaqulyasiya ve kollikvasiya.
  Koaqulyasiya istiqamətlərində gedən distrofiyaların sonu quru nekrozla,kollikvasiya istiqamətində gedən distrofiyaların sonu isə adətən yaş nekrozla nəticələnir. Zülal distrofiyalarının hansı istiqamətdə getməsi toxumanın vəya hüceyrələrin özünün növündən ,bu hüceyrələrin funksional xüsusiyyətlərindən , alterativ dəyişikliklərdə leykositar fermentlərin nə dərəcədə inkişafından və nəhayət patogen amilin xarakterindən də asılıdır. 
Paranximatoz zülal distrofiyalarının üç növü ayırd edilir ki onlardan biri də buynuz distrofiyadır.
      Buna pataloji buynuzlaşma da deyilir.En çox avitaminozlar,xroniki iltihablar, dərinin inkişaf patalogiyaları, müxtəlif virus infeksiyaları və s. hallarda baş verir.Proses iki variantda inkişaf edə bilir.
     a)Normada buynuz madde olmayan yerlərde buynuz maddənin meydana çıxması.Məsələn ağız boşluğunun selikli qişasında,usaqlıq boynunda və s. selikli qişalarda ağımtıl ərp şəklinde buynuz maddənin – keratin ocaqlarının meydana çıxması.Buna leykoplagiya(leukoplakia;mənasi ağ ərp deməkdir) deyilir. Bu zaman mutasiya dəyişikliyi ilə əlaqədar həmin nahiyədə epitel hüceyrelerii tərəfindən eleidin zülalı sintez edilir, eleidin hüceyrədən kənara çıxaraq keratin zülalına çevrilir və buynuz maddə əmələ gətirir.
     Mutasiya dəyişiklikləri fonunda baş verdiyi üçün leykoplagiyalar xərçəngönü prosesler hesabedilirlər.Buynuz distrofiyanın Bu variantına mədənin, bronxların və s. selikli qişalara malik üzvlərin yastı epitelli xərçəngləri (diferensiasiya etmiş “buynuzlaşan” xərcəng) zamanı da rast gəlinir.Bu zaman xərçəng hüceyrələri tərəfindən əmələ gətirilən buynuz maddə “xərçəng mirvarileri” adlanır.
     b)Normada buynuz maddə olan yerlərdə onun miqdarının həddən artıq çoxalması.Buna hiperkeratoz  və ya ixtioz da deyilir. Məsələn, yenidoğulmuşlarda rast gəlinən və adətən ölümlə nəticələnən ixtioz xəstəliyi (dəride buynuz maddənin miqdarının həddən çox olması).

